
GOUVÈNÈ HOCHUL ANONSE FINISMAN YON PWOJÈ DEVLOPMAN LOJMAN KI 
NAN PRI ABÒDAB KI KOUTE 52 MILYON DOLA NAN YONKERS  

  
Dènye faz pwojè Ridgeway la livre 85 nouvo kay nan Yonkers  

  
Redevlopman konplè konplèks lojman piblik nan epòk 1940 yo deja kreye kounye 

a 327 nouvo apatman  
  
Gouvènè Kathy Hochul jodi a te anonse finisman 85 nouvo apatman pou lokasyon nan 
172 Warburton nan Ridgeway nan Sidwès Yonkers, ki se katriyèm devlopman nan yon 
plan revitalizasyon an sis faz pou redevlopman ak ranplase lojman piblik ki pase mòd yo 
nan Cottage Place Gardens. Jiska prezan, efò konplè a, ke yo rele The Ridgeway, deja 
kreye 327 nouvo apatman pou lokasyon abòdab.  
  
"Southwest Yonkers gen yon istwa vibran, e nouvo konplèks lojman piblik sa a pral bay 
rezidan yo kay modèn ki gen bon jan kalite epi ki abòdab pandan l ap ranfòse tout 
kominote a tou", Gouvènè Hochul te deklare. "Katye sa a vibran ak enklizif, epi ak 
envestisman kontinyèl nou an pou bay Nouyòkè yo nouvo opòtinite lojman, vil sa a pral 
kontinye grandi ak pwospere."  
  
Lidè Majorite a, Andrea Stewart-Cousins, te deklare, "172 Warburton nan Ridgeway 
se yon egzanp de sa ki ka fèt lè plizyè kouch nan gouvènman ak nan sektè prive a 
travay ansanm. Mwen kontan pou m dirije yon Sena ki konsantre sou finansman lojman 
abòdab ak edikasyon, ki se gwo priyorite pou mwen. Devlopman sa a konbine alafwa: 
apatman modèn ki abòdab ak yon lekòl Prematènèl sou plas. Mwen apresye efò divès 
ajans eta yo, tankou Divizyon Biwo Renouvèlman Kay ak Kominotè (Homes and 
Community Renewal, HCR), Depatman Konsèvasyon Anviwònmantal (Department of 
Environmental Conservation, DEC) ak Devlopman Empire State ki te travay ansanm 
pou fè bèl pwojè sa a vin yon reyalite."  
  
172 Warburton nan Ridgeway se yon nouvo batiman ki gen uit etaj ki ofri apatman miks 
ki gen yon chanm, de chanm ak twa chanm. Swasantsenk nan apatman yo abòdab pou 
fanmi ki ap touche 60 pousan oswa mwens nan Revni Mwayen Zòn (Area Median 
Income, AMI) epi gen ven apatman ki abòdab pou fanmi k ap touche jiska 90 pousans 
AMI.  
  



Redchose a gen yon etablisman prematènèl inivèsèl ki mezire 10,000 pye kare ke 
WestCOP ap opere, ki ouvri pou rezidan yo ak pou kominote a an jeneral. Ekipman 
adisyonèl yo gen ladan yon sal kominotè, sant ekondisyònman fizik, teras deyò ak pakin 
gratis nan yon espas pakin ke yo fèk konstwi ki adjasan ak batiman rezidansyèl la.  
  
Nouvo apatman yo sitiyeba yon ti distans tou kout pa rapò ak etablisman komèsyal, 
edikatif ak swen sante yo, ak biwo gouvènman ki toupre yo ak estasyon Yonkers MTA 
Metro-North Railroad Hudson Line, ansanm ak plizyè liy otobis Westchester County 
Bee Line Bus System lan.  
  
Finansman Eta gen ladan 11.2 milyon dola obligasyon pèmanan ki gen egzanpsyon 
fiskal, Kredi Enpo Federal ak Eta sou Lojman pou moun ki gen Revni Fèb ki jenere 17.5 
milyon dola nan fon pwòp; ak apeprè 9.2 milyon dola nan sibvansyon ki soti nan Biwo 
Renouvèlman Kay ak Kominotè Eta New York la. Depatman Konsèvasyon 
Anviwonmantal Eta New York bay kredi taks frich endistriyèl ki te jenere 7.2 milyon dola 
nan fon pwòp epi Empire State Development te bay 2 milyon dola atravè pwogram 
Restore NY la. Finansman adisyonèl yo gen ladan 750,000 dola k ap soti nan Otorite 
Lojman Minisipal pou Vil Yonkers (Municipal Housing Authority for the City of Yonkers) 
ak 500,000 dola k ap soti nan fon HOME ki alwe pa Vil Yonkers.  
  
Devlope pa MHACY ak The Community Builders, The Ridgeway pral finalman ranplase 
14 batiman lojman piblik ki gen wotè mwayen sou yon sit ki mezire de kawo ak lòt pasèl 
pou pwodui yon total 500 nouvo kayabòdab. Konsepsyon an pral rekonekte rezo lari a 
epi ajoute lokasyon pou moun ki gen revni miks pou kreye yon kominote ki pi divèsifye 
ak pi enklizif. Kounye a, 172 Warburton nan Ridgeway rejwenn twa faz devlopman ki fini 
yo: ki se Schoolhouse Terrace ki gen 121 apatman pou granmoun aje yo ak fanmi yo, 
188 Warburton ki gen 51 apatman ki bati pou fanmi yo, ak Villas ki gen 70 apatma an.  
  
RuthAnne Visnauskas, ki se Komisè HCR la, te deklare, “An patenarya ak MHACY 
ak The Community Builders, n ap estimile transfòmasyon konplè nan katye sa a lè nou 
ranplase batiman ki demode yo pa apatman modèn ak yon nouvo etablisman 
prematènèl pou benefisye tout kominote a. Avèk finismman 172 Warburton lan, 
envestisman nou an deja pwodui 327 kay ki fèk konstwi atravè kat faz devlopman. Lè 
nou finanse prezèvasyon ak re-envansyon lojman piblik ki aje men ki vital nou yo, n ap 
asire ke plis Nouyòkè gen aksè ak kay ki an sekirite ak abòdab nan kominote ki fèk ap 
pwospere tankou Southwest Yonkers."  
  
Komisè Depatman Konsèvasyon Anviwònmantal (Department of Environmental 
Conservation, DEC) Eta New York la Basil Seggos te deklare, "Pwogram Netwayaj 
Frich Endistriyèl New York la enpòtan anpil pou revitalizasyon ki pote siksè nan 
kominote yo atravè eta a lè li ede transfòme plizyè santèn ansyen pwopriyete ki pa te 
sèvi ase epi ki te polye an yon itilizasyon pwodiktif, sa k ap benefisye resous natirèl 
New York la ak ekonomi lokal yo. Finisman Ridgeway la se dènye faz nan redevlopman 
Cottage Place Gardens ki ap kontinye a, ki te livre jiska dat 327 nouvo apatman pou 
lokasyon nan Southwest Yonkers. DEC fyè pou l travay ak patnè nou yo nan Biwo 



Renouvèlman Kay & Kominotè sou pwojè transfòmasyon sa a ki pral dinamize ekonomi 
lokal la epi amelyore kalite lavi."  
  
Manm Asanble Nader Sayegh, te deklare, "Antanke manm Asanble Eta New York ki 
reprezante Yonkers, mwen kontinye soutni gwo sipò finansye pou Biwo Renouvèlman 
Kay ak Kominotè New York la. Siksè ajans sa a ap genyen nan devlope patenarya 
piblik prive ki mennen nan nouvo inite lojman abòdab pou Yonkers merite aklamasyon. 
Mwen felisite Otorite Lojman Minisipal pou Vil Yonkers ak The Community Builders pou 
travay kontinyèl y ap fè pou re-imajize ansyen Pwojè Lojman Cottage Place Gardens 
lan ak lojman modèn ki abòdab."  
  
George Latimer, ki se Chèf Egzekitif Konte Westchester, te deklare, "172 
Warburton se egzanp pafè plizyè kouch nan gouvènman k ap travay ansanm pou pi 
byen sèvi rezidan nou yo ak kominote nou yo. Konte Westchester te kontan sipòte 
devlopman sa a ak 5 milyon dola pou kreye yon nouvo pak ak lakou lwazi epi konekte 
liy dlo nan katye a. Redevlopman ansyen inite lojman piblik nan Konte a ak 85 nouvo 
inite ki gen bon jan kalite epi ki abòdab te ede transfòme kominote sa a nan yon fason 
trè pozitif."  
  
Majistra Mike Spano, te deklare, “Redevlopman Cottage Gardens nan Ridgeway se 
yon lòt egzanp sou fason Yonkers ap revitalize katye nou yo epi amelyore lavi tout 
rezidan nou yo. Kòm nou wè lojman liksye ap monte bò rivyè a, li enpòtan tou pou nou 
bay bon jan kalite lojman abòdab pou tout moun kapab benefisye. Nou remèsye Eta 
New York dèske li fè sa posib epi nou felisite lidèchip MHACY ak The Community 
Builders sou devlopman trè enpòtan sa a."  
  
Prezidan ak Direktè Egzekitif Jeneral MHACY a, Wilson Kimball, te deklare, "Depi 
apre ekleraj natirèl anba lavil Yonkers la, gen anpil kouch nan gouvènman ki te reyini 
ansanm pou sèvi bezwen lokatè nou yo. 172 Warburton se kalite Patenarya Piblik Prive 
ki montre patenarya sa yo pwodui rezilta fòmidab, nou trè rekonesan anvè NYS, Konte 
Westchester, Vil Yonkers ak patnè nou yo nan The Community Builders paske yo te 
rann nivo lojman ki gen bon jan kalite epi ki abòdab sa a disponib pou lokatè nou yo."  
  
Bart Mitchell, Prezidan ak Direktè Egzekitif Jeneral The Community Builders, Inc., 
te deklare, "Jodi a make yon lòt etap enpòtan nan renesans Yonkers pliske pòt yo nan 
172 Warburton nan Ridgeway ouvè pou 85 fanmi pou pase nan nouvo kay ki gen bon 
jan kalite epi ki abòdab. Menm jan li enpòtan tou, gen plis pase 100 timoun Yonkerski ki 
pral eksperimante edikasyon preskolè modèn ke WestCOP ap opere. Nan non 
òganizasyon nou an, mwen adrese remèsiman ki pi sensè mwen ak yon konpliman 
byen merite pou anpil patnè ak lidè ki te rann pwojè sa a posib, tankou NYS HCR, Vil 
Yonkers, Konte Westchester, lidè eli nou yo, finansè nou yo, rezidan nou yo, vwazen 
nou yo, ak patnè devlopman nou yo nan MHACY."  
  
172 Warburton se yon pati nan Plan Lojman san presedan, senk ane eta a pou 20 milya 
dola, pou rann lojman aksesib ak pou konbat sanzabri gras ak konstriksyon oswa 
prezèvasyon plis pase 100,000 lojman abòdab ak 6,000 lojman ki gen sèvis sipò. Depi 



2011, Biwo Renouvèlman Kay ak Kominote (Homes and Community Renewal, HCR) 
Eta New York la te envesti plis pase 414 milyon dola nan Yonkers, ki te kreye oswa 
prezève anviwon 3,300 lojman abòdab.  

